
38. విగ్రహారాధనం



సొలోమోను జ్ఞానగ్రంథం ప్రకృతి శక్తుల ఆరాధనాన్ని తీవ్రంగా ఖండిస్తుంది. నరులు తమ చుటూవున్న వస్తువులనుచూసి వానిని చేసిన సృష్టికర్తను గుర్తించి వుండవలసింది. కార్యాన్నిచూచి కారణాన్ని తెలిసికోవచ్చు గదా! ప్రకృతి వస్తువులే అంత అందంగా వుంటే వాటిని చేసిన ఇంకా యెంత సుందరంగా వుంటూడా అని వారు ఊహించి వుండవలసింది. ఐనా ఈ నరులు లోకస్వభావాన్ని గూర్చి సిద్ధాంతాలుచేసిన జ్ఞానులు. ఈలాంటివాళ్లు లోకనాథుని తెలిసికోలేకపోవడం ఆశ్చర్యకరం!


          
దేవుణ్ణి తెలిసికోలేనివాళ్ళు నిక్మంగా మందమతులు

     వాళ్ళ తమచుటూవున్న సృష్టివస్తువులను చూచికూడ

     సజీవుడైన దేవుణ్ణి గుర్తించలేదు

     ఆ శిల్చి చేసిన వస్తువులను చూచిగూడ

     అతన్ని తెలిసికోలేదు

     వాళ్ళు అగ్ని వాయువు, తుఫాను

     నక్షత్రరాశి, ప్రవాహజలం, గగనజ్యోతులు

     ఈ లోకాన్ని పాలించే దేవతలని యెంచారు

     ఆ వస్తువుల సౌందర్యానికి ముగ్గులై

     అవి దేవతలని తలపోసారు

     కాని ఆ వస్తువులను కలిగించిన ప్రభువు

     వాటికంటె అధికుడనీ

     సౌందర్యకారకుడైన ప్రభువు వాటిని సృజించాడనీ

     వారు గ్రహించి వుండవలసింది

     ఆ వస్తువుల శక్తినీ అవి పనిచేసే తీరునూ జూచి

     ఆ జనులు ఆశ్చర్యపడితే, వానిని చేసిన దేవుడు

     వాటికంటె శక్తిమంతుడని

     వారు గ్రహించి వుండవలసింది కదా?

     సృష్టి వస్తువుల మహత్వాన్నీ సౌందర్యాన్నీ చూచి

     సృష్టికర్త యేలాంటివాడో గ్రహించవచ్చు

     కాని ఆ ప్రజలు దేవుడ్డి మక్కువతో వెదకడంలోనే

     తప్ప త్రోవ పట్టివుండవచ్చును గనుక

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 6 అక్టోబరు 2017న 02:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

